
Annotatsiya: Boshlang‟ich sinf ona tili darslarida didaktik o‟yinlardan foydalanish va 

qo‟llash usullari 

Boshlang‟ich sinflarda sintaktik atamalarni o‟rgatishda o‟qituvchi ta‟limni eng qulay 

usullaridan foydalansa maqsadga muvofiq bo‟ladi. 

Bunda didaktik o‟yinlarning ahamiyati juda katta.SHuning uchun o‟quvchilarga berilayotgan 

bilim o‟quvchilarning yosh xususiyatlariga mos o‟yin tarzida o‟rgatiladi.O‟quvchilarni fanga 

qiziqtirish,u;arning bilim,ko‟nikma va malakalarini oshirishni didaktik o‟yinlar orqali amlaga 

oshirish tajribali        o‟qituvchining vazifasidir. 

Darsga tayyorgarlik ko‟rish jarayonida didaktik o‟yinlarni tog‟ri tanlash ham muhim 

ahamiyatga ega.Ditaktik o‟yin uchun didaktik materialni to‟g‟ri tanlash,didaktik o‟yin jarayoni uchun 

vaqtni to‟g‟ri taqsimlash,nazorat qilish va didaktik o‟yinni tugatishni rejalashtirib olish lozim.Shu 

o‟rinda savol tug‟iladi didaktik material nima? 

Didaktik material-bu biror bir ko‟rinishga ega bolgan bilimni namoyish qilishdir.Umumiy 

qilib didaktik materiallar deganda,bilish jarayonida pedagogic ishlov berilgan va tizimga solingan 

maqsadli bilimlar to‟plamini tushunamiz.Biz didaktik materiallar tizimini quyidagi klaster yordamida 

ifodaladik. 

Didaktikaning psixologik xususiyati, o„quv materialining tarkibiy tuzilishini 

didaktik jihatdan tahlil qilish orqali yoritib beriladi. Bunday tahlil natijasida o„quvchilarda bilim 

olishga  qiziqish yuzaga keladi, shu bois o„quv materialining tuzilishiga alohida e‟tibor berish lozim.  

Tadqiqotni olib borish jarayonida boshlang„ich ta‟lim darsliklari didaktik materiallarini 

loyihalash quyidagi talablarga muvofiq bosqichma-bosqich amalga oshirilishi ijobiy yutuqlar berishi 

kuzatildi:  

1. Darsliklar o„quv materiallarini loyihalashda mazkur faoliyatning to„g„ri tashkil etilishiga 

erishilishi, ya‟ni: muayyan o„quv fanini o„qitish jarayonida hal qilinadigan ta‟limiy vazifalarni aniq 

belgilab olish; o„quvchilar tomonidan o„zlashtirilishi zarur bo„lgan o„quv materiallarining hajmi va 

tavsifini belgilash, shuningdek mundarijaning elementar ravishda tahlil etilishiga erishish; 

o„quvchilarning bilish tajribasidan boshlang„ich ta‟lim o„quv fanlarini o„qitish , qo„llash natijalarini 

aniqlangan tavsifi va bilimlar hajmini belgilash; o„quv materiallarni taqdim etishning mantiqiy va 

didaktik izchilligini aniqlash . 

2. Boshlang„ich ta‟lim o„quv materiallarining tarkibiy qismini qayta ishlash.  

3. Darslik mundarijasini ishlab chiqish masalan: bo„limlarni mavzularga bo„lish; 

o„quvchilarning bilish faoliyatini modellashtirish asosida ko„rgazmali vositalarni tayyorlash; 

o„quvchilar tomonidan bajariladigan mustaqil ishlar yuzasidan vazifalarni belgilash; o„zlashtirilgan 

nazariy bilim hamda amaliy ko„nikma va malakalarni mustahkamlash asosida teskari aloqani amalga 

oshirish (vazifalarni saralash, nazorat savollari, kuzatish uchun vazifalar va hokazolarni belgilash); 

tarkibiy qismlarni darslik sahifalariga joylashtirish tartibini aniqlash; mavzularni o„quvchilarning 

yosh, fiziologik va gigenik   xususiyatlaridan kelib chiqqan holda turli xil shriftlarda ajratish, harflar 

kattaligi, so„zlar, iboralar, ranglar, ta‟kidlar (tagiga chizish, ramkaga olish, so„zlar yoki iboralarni bir-

biridan chiziqlar bilan ajratish, bosqichma-bosqich berish va hokazolar) ning aks etishiga ahamiyat 

berish; matnlarni tanlash; o„qitish vositalarining tavsifi va tuzilishini aniqlash, muayyan mavzuni 

o„rganishda qo„llaniladigan yordamchi materiallar (namoyishli ko„rgazmalar, diapozitivlar, 

diafilmlar, disklardagi yozuvlar, magnitafon yozuvlari, aniqlagichlar va boshqalar)ni ishlash; darslik 

materialini o„rganish jarayonida o„quvchilarning o„quv vositalaridan foydalanishlarini ta‟minlash 

uchun xizmat qiladigan vazifalar mazmunini tanlash; darslikning har bir sahifasini va mavzuni 

ergonomik nuqtai nazardan bezash.  

4. Bo„limlar bo„yicha qo„shimcha vazifalarni ishlab chiqish (xususan, darslikka kiritilmagan, 

biroq o„quv jarayonida qo„llanadigan ta‟limiy vositalar tizimini belgilash va ularni berilgan 

ma‟lumotlarga asosan loyihalash).  

5. Darslik bo„limlarini bezash, ya‟ni: bo„limlarning mavzularga mutanosib kelishiga erishish; 

bilimlarni tizimlashtirish, mustahkamlash, qo„llash va tekshirish usullarini ishlab chiqish, o„quvchilar 

boblarni o„rganish davomida egallashlari uchun zarur bo„lgan ta‟lim vositalarini aniqlash va ishlab 

chiqish; ta‟lim vositalarining tarkibiy tuzilmasini aniqlash, darslikning muayyan bo„limida taqdim 

etilgan va sinf xonalarini jihozlash uchun tanlangan darslik materiallariga muvofiq loyihalash.  

6. O„qituvchi uchun darslikdan foydalanish jarayonida o„quv vositalarini qo„llashga doir 

metodik ko„rsatmalarni berish (metodik qo„llanma tayyorlash) kerak. 

Didaktik materiallarni loyihalashni o‟rganish va mustahkamlash,uni amaliyotga 

tatbiq etish,umumlashtirish va nazorat qilish jarayonlari bilan uzviy bog‟liq bo‟lib ta‟lim 

samaradorligini ta‟minlaydi. 

Kerak so’zini tanlab ol o’yini 

Bu o‟yin o‟quvchilarga so‟z birikmalarini amaliy o‟rganishlariga yordam beradi.Garchi bu 

sinflarda so‟z birikmasi haqida nazariy bilim berilmasa ham u haqida o‟quvchilar bir qator 

ma‟lumotlar oladi.Amalda so‟z birikmasi tuzadilar.Ushbu o‟yinni o‟tkazish uchun o‟qituvchi 

ko‟chma xattaxtaga so‟zlarni ikki ustun qilib yozib chiqadi.O‟quvchilarni so‟zlarni bir qator ko‟rib 

chiqadi ,keyin esa chap tomondagi so‟zlarga mosini qo‟yib yozib chiqadilar.Bu o‟yinni butun sinf 

yoki qatorma qator o‟tkazsa ham bo‟ladi.Qaysi guruh to‟g‟ri va tez topshirsa o‟sha guruh yutgan 

hisoblanadi.O‟yon bolalarning ijodiyligini ta‟minlaydi,ularni zehni oshishiga,mantiqiy 

fikrlashiga,sinchikovlik sifatlarini va mustaqil fikrlash qobilyatini mustahkamlashga yordam beradi. 

 

Tez                                               bola 

Yam-yashil                                   kitob 

Baland                                          ekin 

Kuzgi                                            qush 

Mening                                          bola 

Sayroqi                                          o‟tloq 

Bilimli                                           gapirdi 

Aralash berilgan so’zlardan gap tuz o’yini 

Bu o‟yinni o‟tkazish uchun o‟qituvchi kartochkalarga so‟zlarni yozib uni aralashtirgan holda 

o‟quvchilarga tarqatiladi.O‟quvchilar berilgan so‟zlardan gap tuzadilar.O‟yinni osonlashtirish uchun 

gap qaysi so‟z bilan boshlansa o‟sha so‟z boshqalardan ajratib ko‟rsatiladi.Bu o‟yinni guruhlar 

o‟rtasida ham yakkama yakka ham o‟tkazish mumkin.Kim to‟g‟ri va tez topsa o‟sha g‟olib 

sanaladi.O‟yiini guruhlar tarzida o‟tkazganda har bir qatorga bir nechta kanvertlar beriladi.Kanvertlar 

ichida gap tuzish uchun so‟zlar yozilgan kartochkalar bo‟ladi.Qaysi guruh to‟g‟ri va tez topsa o‟sha 

guruh g‟olib sanaladi. 

